
Abstract 

This study sought to determine how a contextualized approach enhances the vocabulary skills of Grade 8 
Filipino students during the school year 2025–2026. It focused on students' ability to identify literal synonyms, 
understand meanings from context, and correctly use words in sentences and everyday situations. The researcher 
utilized a quasi-experimental design, specifically the Non-Equivalent Control Group Design. Fifty-five students 
from Balligui High School participated and were divided into an experimental group and a traditional group. 
Before the intervention, both groups showed similar vocabulary knowledge levels. After implementing the said 
strategy, the experimental group outshined the traditional group in all assessed skills. Students who learned 
through the contextualized method demonstrated greater progress than those who learned using conventional 
techniques.  Overall, these findings suggest that a contextualized strategy more effectively supports vocabulary 
acquisition and deeper language use. The study highlights the importance of incorporating meaningful contexts 
in teaching Filipino to help students learn new words in a more engaging way.  
 
Keywords: contextualized strategy, vocabulary development, Filipino language, quasi-experimental design, 
secondary education 

Abstract 
 

Ang pag-aaral na ito ay naglalayong matukoy ang bisa ng kontekstuwalisadong estratehiya sa 
pagpapaunlad ng bokabularyo ng mga mag-aaral sa Filipino 8 sa taong-panuruan 2025–2026. 
Binigyang pansin nito ang mga kasanayan sa literal na kasingkahulugan, kontekstuwal na 
pagpapakahulugan, at paggamit ng salita sa pangungusap at sitwasyon. Quasi-experimental ang 
disenyo ng pananaliksik partikular ang Non-Equivalent Control Group Design. Kinasasangkutan 
ito ng 55 mag-aaral mula sa Balligui High School ayon sa pangkat eksperimental at tradisyunal. 
Ayon sa resulta, magkatulad ang antas ng kakayahan sa bokabularyo ng dalawang pangkat bago 
ang interbensyon. Matapos ang implementasyon interbensiyon, mas mataas ang naging pagganap 
ng eksperimental na pangkat sa lahat ng kasanayang sinukat. Ipinahiwatig din na mas malaki ang 
naging pag-unlad ng mga mag-aaral na sumailalim sa estratehiyang ito kumpara sa tradisyunal na 
pamamaraan.  

Sa kabuuan, napatunayang mas epektibo ang kontekstuwalisadong estratehiya sa 
pagpapalawak ng bokabularyo at sa pagpapalalim ng pag-unawa at paggamit ng wika. Isinasaad 
ng pag-aaral ang kahalagahan ng paggamit ng makabuluhang konteksto sa pagtuturo upang 
mapahusay ang kasanayang pangwika ng mga mag-aaral. Inirerekomenda ang integrasyon ng 
estratehiyang ito sa pagtuturo ng Filipino partikular sa pagpapataas ng antas ng bokabularyo 
upang maisulong ang mas makabuluhang pagkatuto.  

Mga Susing Salita: kontekstuwalisadong estratehiya, pagpapaunlad ng bokabularyo, wikang 
Filipino, quasi-experimental design, secondary education  

1. Panimula 

 

Mahalaga ang bokabularyo sa pag-unawa sa binasa. Ayon kina Nation at Webb (2021), may direktang 
ugnayan sa kakayahan ng mga magaaral na umunawa ng teksto at makapagpahayag nang malinaw ang 
mayaman na kaalaman sa bokabularyo. Sa kabila nito, sa pagtuturo ng Filipino, higit sa lahat ay ang mga 
akdang may natatanging mga salita tulad ng Florante at Laura, maraming mag-aaral ang nahihirapan sa pag-
unawa hindi lamang sa malalalim kundi sa mga matatalinghagang salita.  

Isa itong hamon lalo na sa mga lugar at mag-aaral na hindi Tagalog ang unang wika. Idagdag pa dito ang 
limitadong exposure sa Filipino at pagkakaiba ng lingguwistikong katangian. Kaugnay nito, binibigyangdiin 
nina Del Rosario at Abad (2021), nakatutulong ang ang paggamit ng lokal at kontekstuwalisadong materyales 
sa pagpapadali ng pagunawa sa mga teksto partikular ng akdang pampanitikan. Kaugnay nito, ipinapakita 
rin nina Huang, Silitonga, at Wu (2022) na ang contextual learning ay nagpapataas ng antas ng pagkatuto sa 
pamamagitan ng pag-uugnay ng bagong kaalaman sa aktuwal na karanasan ng mga mag-aaral.  

Bilang tugon sa suliraning ito, umusbong ang paggamit ng kontekstuwalisadong estratehiya sa 
pagtuturo. Ayon kay Garcia (2021), ang ganitong estratehiya ay nakatuon sa pag-uugnay ng aralin sa kultura, 
karanasan, at kapaligiran ng mga mag-aaral upang maging mas makabuluhan ang pagkatuto. Ang kaisipang 
ito ay umaayon sa pahayag nina Gay (2021) at Moreno at Mayer (2022), na ang ang pagtuturong nakasentro 
sa mga mag-aaral may pag-uugnay sa kultura ay nagreresulta ng mas mataas na antas ng pakikilahok at pag-
unawa.  

Bagama’t marami na ang mga pag-aaral o pananaliksik na tulad nito, nananatiling mahalaga ang 
pagsusuri sa kakayahan ng kontekstuwalisadong estratehiya upang pagyamanin ang pagtuturo ng 
bokabularyo sa Filipino 8. Idagdag din ang mga datos hinggil sa mababang performans ng mga mag-aaral ng 
grade 8 ng Balluigi National High School partikular sa asignaturang Filipino. Dahil dito, layunin ng pag-aaral 
na suriin ang bisa ng kontekstuwalisadong estratehiya sa pagpapaunlad ng bokabularyo partikular sa mga 
kasanayang literal na kahulugan, kontekstuwal na pagpapakahulugan, at paggamit ng salita sa makabuluhang 
konteksto.  

 

2. Layunin ng Pag-aaral 

 Nilayon ng pag-aaral na ito na maanalisa ang makabuluhang pagkakaiba sa sa antas ng 
bokabularyo ng mga tagatugon bago at matapos ang interbensyon sa pagitan ng experimental at control group 

at higit sa lahat makabuo ng rekomendasyon o planong pedagogikal na makatutulong sa mas epektibong 
pagtuturo ng bokabularyo sa Filipino 

3. Balangkas Teoretikal 

Ang ilustrasyon sa ibaba ay nagpapakita ng mga teoryang sumusuporta ukol sa higit na mabisang 
pagkatuto ng mga mag-aaral sa bokabularyo na siyang naging batayan ng pag-aaral na ito.  

 

 

 

4. Metodolohiya 

Quasi-experimental ang disenyo ng pag-aaral partikular ang nonequivalent control group design. 
Kinabibilangan ito ng 55 mag-aaral mula sa dalawang intact class sa Balligui High School. Ang pangkat Narra 
ang Kontrol (27 mag-aaral) at Mahogany ang eksperimental na pangkat (28 mag-aaral).    

Sinukat ang kakayahan ng mga ito ayon sa literal na kasingkahulugan, kontekstuwal na 
pagpapakahulugan, at paggamit ng salita sa pangungusap. Isinagawa ang pre-test at post-test upang masukat 

  

  

  

  

  

  

  

  

  

  

  

KONTEKSTUWALI - 
SADONG  

PAGPAPAYAMAN  
NG BOKABULARYO   

.  Dual Coding Theory  
ni Paivio ,   1986   

.  Sociocultural  
Theory ni Lev  

Vygotsky , 1978   

. Schema Theory ni  
Rumelhart , 1980   

.  Constructivist Theory  
nina Bruner (1966) at  

Piaget (1972)   

.  Contextual Learning  
Theory (CLT) nina Berns  

at Erickson (2001)   

Mas malawak, malalim, at mas matatag na  
bokabularyo sa kontekstuwalisadong  

pagkatuto sa Florante at Laura .     

ang pagbabago sa antas ng bokabularyo gamit ang teacher-made na pagsusulit. Ang tool na ito ay dumaan sa 
tamang proseso ng balidasyon  

Ipinatupad sa experimental na pangkat ang kontekstuwalisadong estratehiya kabilang ang context 
clues, cultural annotation, semantic mapping, sentence integration, at cooperative learning, at ang tradisyunal 
na pamamaraan. Samantala, pawang tradisyunal na pamamaraan ang ginamit sa Kontrol na pangkat.  

Upang masuri ang datos, ginamit ang mean, standard deviation, t-test, at Cohen’s d. 

 

5. Resulta at Talakayan 

Talahanayan 1. Pretest Mean Performance ng mga Tagatugon 

Kasanayan  Experimental (M, SD)  Control (M, 
SD)  

t  p  

Literal na  
Kasingkahulugan  

73.93, 9.98  74.32, 7.50  -0.164  0.871  

Kontekstuwal na 
Pagpapakahulugan  

78.45, 9.36  79.01, 7.61  -0.244  0.809  

Paggamit ng Salita  81.43, 6.38  81.24, 5.63  0.118  0.906  

Kabuuan  77.93, 7.39  78.19, 4.83  -0.149  0.882  
 

Makikita sa datos sa Talahanayan 1 at sa isinagawang pagsusuri, ang kawalan ng makabuluhang 
pagkakaiba sa pagitan ng eksperimental at kontrol na pangkat sa paunang pagsusulit (p > 0.05) ay 
nagpapatunay na magkatulad ang panimulang antas ng kakayahan sa bokabularyo ng dalawang pangkat. Ang 
bagay na ito ay mahalagang elemento dahil pinatitibay nito ang paghahambing ng mga resulta sa susunod na 
bahagi ng pananaliksik.  

Mahalaga ang resultang ito upang masigurong anumang pagbabago sa resulta sa panghuling pagsusulit 
ay hindi bunga ng pagkakaiba sa una kundi ng isinagawang interbensiyon. Maliban dito, higit na 
mapatutunayan ang mas malalim at matatag na balidasyon ng pagaaral.  

Ang resulta na ito ay umaayon sa pananaliksik nina Göbel (2021) na ang pagkakaroon ng magkatulad na 
panimula ay nagpapataas ng kredibilidad at relayabilidad ang resulta ng pag-aaral at paghahambing. Dagdag 
pa rito, binigyang-diin ni Göbel (2021) na mahalaga ang pagkontrol sa paunang pagkakaiba ng mga pangkat 
upang maiwasan ang maling paunang spekulasyon sa epekto ng interbensiyon.  

Talahanayan 2. Posttest Mean Performance ng mga Tagatugon  

Kasanayan  Experimental (M, 
SD)  

Control (M, SD)  t  p  

Kasingkahulugan  87.86, 6.80  78.77, 6.86  4.932  < .001  

Kontekstuwal na 
Pagpapakahulugan  

91.43, 6.11  84.69, 5.64  4.243  < .001  

Paggamit ng Salita  92.62, 5.24  86.67, 6.86  3.626  < .001  

Kabuuan  90.63, 4.89  83.38, 4.69  5.617  < .001  
 

Ayon sa Talahanayan 2, higit na mataas ang marka ng eksperimental na pangkat sa lahat ng kasanayang 
sinukat kumpara sa kontrol na pangkat. Ang mga nabuong p-value na mas mababa sa .001 ay nagpapakita na 
ang pagkakaibang ito ay makabuluhan.  

Ito ay nagsasaad na ang kontekstuwalisadong estratehiya tulad ng paguugnay ng mga salita sa kanilang 
aktuwal na karanasan at konteksto ay higit na nagpalalim sa kanilang pag-unawa at higit na naging 
makabuluhan ang pagkatuto.  

Ito ay umaakma sa mga pag-aaral nina Zhang at Zou (2020) na nagsasabing nagdudulot ng mas mataas 
na antas ng pagkatuto kumpara sa tradisyunal na pamamaraan ang paggamit ng interaktibo at makabagong 
estratehiya sa pagtuturo ng bokabularyo. Gayudin ang pananaliskik nina Garcia at Oducado (2021) na ang 
learner-centered at ang kontekstuwalisadong estratehiya ay may positibong epekto sa paglinang ng 
bokabularyo at pag-unawa sa wika.  

 

Talahanayan 3. Mean Gain at Effect Size ng mga Tagatugon  
 

Kasanayan  Experimen tal 
Gain  

Control 
Gain  

t  p  Cohen’s d  

Kasingkahulugan  13.93  4.44  5.175  < .001  1.396  

Kontekstuwal na 
Pagpapakahulugan  

12.98  5.68  3.608  < .001  0.973  

Paggamit ng Salita  11.19  5.43  3.612  < .001  0.974  

Kabuuan  12.70  5.19  7.219  < .001  1.947  

Ipinakikita ng Talahanayan 3 na mas mataas ang mean gain ng eksperimental na pangkat kumpara sa 
kontrol sa lahat ng kasanayan. Ang pagtaas ng marka ay isang makabuluhang epekto ng interbensiyon ayon 
sa mga p-value na mas mababa sa .001.  

Idagdag din ang mataas na Cohen’s d at nagpapahiwatig ng malaking epekto (large to extremely large 
effect size) ng kontekstuwalisadong estratehiya sa pagpapaunlad ng bokabularyo ng mga tagatugon. 
Pinatutunayan nito na ang mga ginamit na interbensiyon ay nakapagpataas ng marka at nagdulot ng 
makabuluhang pagbabago sa aktuwal na kakayahan sa pag-unawa at paggamit ng mga salita.  

Sa kabuuan, masasabing ang pagkatuto na nakaugat sa konteksto, karanasan, at kultura ng mga mag-
aaral ay mas nagiging mabisa at pangmatagalan kumpara sa tradisyunal na pamamaraan ng pagtuturo.  

Ayon kina DiNapoli at Miller (2022), upang mapaunlad ang kasanayan at makamit ang makabuluhang 
pagkatuto, kailangan ang tuloy-tuloy at kontekstuwalisadong pagsasanay. Dagdag pa rito, binigyang-diin 
nina Daniels et al. (2022) na ang mga salik tulad ng kahandaan ng magaaral at pagkakaiba-iba sa kakayahang 
kognitibo ay may impluwensya sa resulta ng pagkatuto, kung kaya’t ang pagiging epektibo ng isang 
estratehiya ay nakadepende rin sa paraan ng implementasyon at tagal ng interbensiyon.  

Batay sa mga tuklas at kaugnay na pag-aaral, pinatutunayan ng kasalukuyang pag-aaral na ang 
kontekstuwalisadong estratehiya ay ay higit na epektibo kumpara sa tradisyunal na pamamaraan sa paglinang 
ng bokabularyo. Nagbibigay din ito ng pagkakataon para sa mabisang pagpoproseso ng kaalaman at 
nagdudulot ng mas mataas na antas ng pag-unawa.  

 

6. Konklusyon 

Higit na epektibo ang kontekstuwalisadong estratehiya kumpara sa tradisyunal na pamamaraan sa 
pagpapaunlad ng bokabularyo ng mga mag-aaral. Pinatutunayan ito ng mataas na pagganap at pag-unlad ng 
experimental group.  

Maliban dito, ang paggamit ng makabuluhang konteksto ay mahalagang salik sa pagpapalalim ng 
pagkatuto ng wika.  

7. Rekomendasyon 

Upang mapadali at mapahusay ang bokabularyo at pag-unawa ng mga mag-aaral, inirerekomenda ang 
paggamit ng kontekstuwalisadong estratehiya sa pagtuturo ng mga akdang pampanitikan partikular sa 
akdang Florante at Laura. Isinusulong ang pagkakaroon ng integrasyon ng mga estratehiyang napatunayang 
epektibo sa pag-aaral tulad ng context clues, cultural annotation, semantic mapping, sentence integration, at 
cooperative learning. Ang mga ito mahalaga sa paglinang ng mga kasanayang literal na kahulugan, 
kontekstuwal na pagpapakahulugan, at paggamit ng salita sa makabuluhang konteksto.  

Sa pamunuan ng kurikulum at namamahala ng paaralan, hinihingi ang pagsasama ng mga nabanggit na 
estratehiya sa mga kagamitang panturo at programang pang-instruksiyon.  

Inirerekomenda din ang pagsasagawa ng katulad na pag-aaral gamit ang iba pang kontektuwalisadong 
estratehiya sa iba’t ibang asignatura, baitang, at mas malawak na bilang ng mga kalahok upang higit pang 
mapagtibay ang resulta ng pag-aaral.  

